
MARIJA: IL-MARA VERA

“Oqghod attent li ma ggeghelx mara tibki, ghaliex Alla jghodd kull gatra ta’ dmugh taghha.
[l-mara harget mill-kustilja tar-ragel. Ma hargitx minn saqajh, biex ma jikkalpestahiex, biex
ma jirfisx fugha. Ma hargitx minn rasu, biex ma tiddominahx, biex ma tkunx superjuri ghalih.
Imma harget minn ftit ’l isfel minn spallejh, biex ikun jista’ jhaddanha u jipprotegiha. Harget
min-naha ta’ hdejn qalbu, biex ikun jista’ jhobbha”.

Dan il-kliem mhux tieghi, u lanqas ta’ xi wiehed mill-qaddisin tal-Knisja, imma huwa 1-kliem
tat-Talmud. Dan huwa l-ktieb li jfisser il-grajjiet tal-Iskrittura, tat-Testment il-Qadim. It-
Talmud b’din il-frazi li ghadna kemm smajna jipprova jfisser il-holqien ta’ Eva, il-holgien
tal-mara.

Jekk dan kollu jghodd ghal kull mara, jekk dan kollu jghodd ghal Eva, kif jista’ jkun li ma
jghoddx ghall-kbira fost in-nisa, Marija, li taghha llum geghdin naghmlu din is-Solennita
kbira meta nfakkru t-Tlugh taghha fis-Sema! Imma mat-Tlugh ta’ Marija fis-Sema, ahna
geghdin infakkru wkoll il-quécata, il-milja tal-istorja tal-hajja ta’ kull wiehed u kull wahda
minna. Ilkoll kemm ahna msejhin biex naslu fejn waslet hi.

Issa ahna nafu li ged nghixu fi Zmien fejn il-figura u l-persuna tal-mara, il-femminil, qieghed
jigi tassew mirfus, ikkalpestat. Qed nghixu f’dinja fejn nisimghu bi qtil tal-mara, bi qtil ta’
nisa, sahansitra minn dawk li suppost jipproteguhom: mill-mahbubin taghhom, minn
zwieghom, jew minn eks zwieghom. Qed nghixu f’dinja — u intom tafu aktar minni — fejn il-
mara hafna drabi hija sfruttata: fuq ix-xoghol, fil-pubbli¢ita, fil-pornografija, hija sfruttata
b’elf mod u b’kull tip ta’ possibbilta li jistghu jidhlu fil-mohh mhux biss tar-ragel, imma
sahansitra kultant tal-istess nisa. Kemm nisa, anki f’pajjizna, huma dawk li jikkordinaw
organizzazzjonijiet tat-traffikar uman! In-nisa stess kultant huma li jsibu lil shabhom u
jbighuhom, juzawhom, u jingdew bihom ghall-mishut egoizmu, ghall-mishut gligh ta’ flus.
Kemm nisa qed ibatu fis-skiet tad-djar taghhom bil-vjolenza domestika! U I-vjolenza mhux
bilfors tkun fizika, mhux bilfors ikun hemm is-swat, id-daqgiet u l-khul li jidher; kultant
b’xorti hazina anki dawn, imma kultant ikun hemm vjolenza psikika, morali, u wkoll
spiritwali — kultant anki spiritwalment il-mara tista’ tigi vvjolentata.

Allura f’dan il-kuntest — li mhux ta’ kulhadd, imma ma nistghux nghidu li ma jezistix — il-
figura ta’ Marija tohrog bhala I-mudell tal-mara: il-mara l-kbira, il-mara s-sabiha. Ma nafx
jekk gghadniex attenti ghall-Evangelju tal-lum. Elizabetta tghidilha zewg aggettivi tassew
sbieh lil Marija, zewg espressjonijiet tassew sinifikattivi — mhux wahda, imma tnejn, ghax it-
tnejn huma importanti. Tghidilha: “Imbierka inti fost in-nisa” (Lq 1:42), bhala mara; imma
mbaghad tkompli: “u mbierek ukoll il-frott tal-guf tieghek!”. U tajjeb li niddistingwu mill-
ewwel u nenfasizzaw din id-differenza li taghmel il-Kelma ta’ Alla dwar Marija. Imbierka
inti bhala mara, fik innifsek; imbierka inti anki jekk m’intix omm; imbierka inti anki jekk ma
zzewwigtx; imbierka inti bhala femminil, bhala mara.

“Imbierka inti fost in-nisa”, tghidilha Elizabetta, u tkompli: imma mbierka wkoll il-funzjoni
tieghek; imbierek ukoll dak li taghmel; imbierka wkoll il-maternita tieghek, ghax inti omm;



“imbierek il-frott tal-guf tieghek!”. U din id-distinzjoni tajjeb li nzommuha cara quddiem
ghajnejna, kemm l-irgiel u kemm in-nisa. Ghax jista’ jkun li minghajr ma nindunaw, tkun
wahda mill-presupposti tal-maskilizmu, tas-soprastazzjoni, tal-prepotenza, tad-dominju tal-
maskil fuq il-femminil. Il-fatt 1i ahna nippretendu u nistennew biss l-aspett tal-maternita, 1-
aspett tal-funzjoni, l-aspett tal-utilita tal-mara, bhala mara omm, u kwazi kwazi jekk mhix
omm, allura mhix mara, din hija wahda mill-konvinzjonijiet zbaljati li jista’ jkun hemm fil-
fond tal-pregudizzji taghna, irgiel u nisa, biex ma nirrispettawx lill-mara kif inhi, bhala
persuna, bis-sesswalita taghha, imma wkoll bil-personalita shiha taghha.

U allura, min hi 1-mara? Nistghu nghidu hafna affarijiet dwar il-mara, imma nixtieq dalghodu
nagbad tliet punti sempli¢i, li nifhmuhom ilkoll kemm ahna, li huma mmarkati fil-persuna
tal-mara, fejn ma nistghux nghidu: ‘Hija l-kultura, hija s-socjeta li gabitna nahsbu dwar il-
mara b’dak il-mod jew b’iehor’. Le, ghax dawn it-tliet kwalitajiet huma mmarkati sahansitra
fil-gisem taghha, fil-persuna tal-mara li Alla halaq biex tkun ta’ kumpanija — dik tfisser il-
kelma ‘ghajnuna’ — f’kuntrast imma fl-istess hin f’relazzjoni mal-maskil: f’relazzjoni u
f’kuntrast mar-ragel. Imbaghad dawn it-tliet punti narawhom fl-aqwa taghhom fil-figura ta’
Marija, 1-“imbierka fost in-nisa”.

Il-persuna tal-mara, anki jekk mhix mizzewga, minnha nfisha ghandha I-kapacita li tilga’,
ghandha l-ispazju fiha li tilga’. Il-mara tilga’ lir-ragel, tilga’ 1-imhabba li jaghtuha l-ohrajn,
tilga’ sahansitra fl-istess intimita tar-relazzjoni mar-ragel taghha. Imma fl-eventwalita tat-
tnissil, tilga” wkoll il-hajja, tilga’ wkoll il-persuna, il-wild il-gdid. Imma tibqa’ tilga’ 1-mara.
Jista’ jkun li 1-mara li tinsab f’dar, li tinsab f’familja, ma thaddimx il-karatteristika taghha li
ssebbah id-dar, li tidhol fid-dettalji tat-tizjin! Ghax anki dak huwa mod kif tilqa’, kif tghin
lill-persuni li jigu ghandha biex ihossuhom tassew milqughin u accettati. U allura din il-
karatteristika li tilga’ hi miktuba fl-istess persuna ta’ kull mara. U jekk mara trid verament
tilhaq ir-realizzazzjoni taghha, il-quccata taghha bhala persuna umana, ma tistax ma
thaddimx din il-potenzjalita, din il-kapacita li Alla taha. Din il-kapacita mhix biss tal-mara,
imma hija wkoll tar-ragel, biex ma nkunux esklussivi. Imma hija specificita, iktar importanti,
iktar gawwija u iktar b’sahhitha fil-mara. Mhux il-kultura, mhux is-soc¢jeta, mhux l-istorja,
mhux il-maskilizmu li jivvinta u li jaghmel il-mara. Fil-fiziku stess taghha hi l-persuna li
tilga’ lill-ohrajn.

Ejjew induru fuq Marija, il-mara tal-akkoljenza per eccellenza, il-mara li tant kellha qalb
kbira, li tant kellha wisa’ fiha, fil-verginita taghha. Ghax il-verginita, il-kastita ma kinitx
ghajr wisa’, spazju ghal Alla. Tant kellha galb kbira, li sahansitra tilga’ lil Dak li halagha, li
sahansitra tkun kapaci thaddan fiha lil Dak li jhaddan l-univers, li sahansitra tkun kapaci
tilga’ fiha lil Dak li minnu jiddependi kollox, kull minuta tal-istorja. Ara kemm kienet mara
tal-akkoljenza! Din il-mara kienet kapaci tilga’ mhux biss lil Binha, laham minn lahamha,
imma kienet kapaci tilga’ magenbha bhala zewgha lil dak li Alla fil-pjan tieghu poggielha: lil
Guzeppi. U lagghetu bid-differenzi kollha li kien hemm bejniethom, anki bin-nuqggas tar-
relazzjoni intima ta’ bejniethom. Imma Marija ma tiqgafx hemm! Marija kapaci tilga’ 1-Kelma
ta’ Alla, kapaci tilga’ lill-anglu li jkellimha f’isem Alla, u taghmel wisa’ fil-qalb taghha ghall-
Kelma tieghu, u thalli tibniha lil din il-Kelma 1i lagghet b’mod shih minghajr l-ebda
kundizzjoni, b’mod liberu ghall-ahhar. U sahansitra tant issir shiha fiha, li jsir l-istess Binha
Gesl. X’ma kinitx il-mara tal-akkoljenza! X’mhix Marija l-mara mudell ghal kulhadd, u
b’mod specjali ghan-nisa!

Imma miktub ukoll fil-fiziku tal-mara hemm il-kapacita li tmantni, li taghti 1-ikel. L-ebda
socjologu jew antropologu ma jista’ jghid li din ivvintataha l-istorja, il-kultura, is-socjeta,



ghax hi realta miktuba fl-istess gisem tal-persuna femminili. U allura, minnha nfisha, il-mara
ghandha l-kapacita li tmantni, taghti l-ikel, mhux materjali imma wkoll spiritwali u dak
psikologiku. Ghandha l-kapacita mhux biss li titma’ bil-hobz, bil-laham u bil-hut, imma
ghandha 1-kapacita li titma’ bl-edukazzjoni, bil-formazzjoni, bil-kura. Tant hu hekk li llum
nafu li hafna persuni li jiehdu professjoni tal-kura soc¢jali — social workers, psikologi, tobba —
dawk li jahdmu l-iktar man-nies, fil-parti 1-kbira taghhom huma nisa. Ghaliex taghmel parti
mill-essenza tal-mara, taghmel parti mid-DNA ta’ kull mara li tmantni u li titma’. U
ghalhekk, 1-attenzjoni ghall-ikel fid-dar, l-attenzjoni ghall-persuna shiha b’mod fiziku, imma
anki b’mod psikologiku: mara, hafna iktar mir-ragel, kapaci tinduna mill-ewwel li t-tifel jew
it-tifla taghha mhumiex sew, ghaddejjin mit-tbatija, minn inkwiet. Mara kapaci tinduna mill-
ewwel meta hemm xi problema, xi diffikulta, ghax ghaliha l-importanti li tmantni, kemm
materjalment, imma wkoll psikologikament u spiritwalment.

Ejjew induru fuq Marija, il-kbira fost in-nisa, l-isbah mara, l-iktar mara femminili. Kif
tmantni Marija? Niftakru kif jirrakkonta San Luqa l-grajja tat-twelid ta’ Gest. Immorru
Betlehem, id-dar tal-hobz. Ara tahsbu li kien kollox kumbinazzjoni. Imma mhux biss!
Hemmbhek f’Betlehem ma jsibux post fejn jistghu joqoghdu, u tispi¢ca f’maxtura, tispic¢c¢a fil-
post fejn jieklu 1-bhejjem, fil-post tal-maghlef, fil-post fejn hemm I-ikel. U jghidilna San
Luga: “Wildet 1-ewwel iben taghha... u fisgietu u medditu f’maxtura” (2:7), bhala ikel. Xi
jfisser dan kollu? San Luga kien diga qged jilmah f’dik il-grajja dak li ged naghmlu dalghodu:
Marija li toffrilna lil Binha Ges, li minn hawn u ftit iehor se jghidilna: “Hudu u kulu, dan u
Gismi” (Mt 26:26). Araw jekk Marija hix il-mara li tmantni, il-mara li taghtina l-ikel. Ma
niqfux hawn, ghax kien hemm tieg f’Kana tal-Galilija. Marija ma tatx biss ikel, il-hobz, imma
tat ukoll inbid bhala xorb. U dawn l-gharajjes “ma kienx fadlilhom izjed inbid” (2:3),
jehidilna San Gwann. U Marija ddur fuq Binha Gesu u tghidlu: “Ma ghandhomx inbid” (v.
3). ll-mara li tmantni, il-mara attenta jekk jonqos xi haga lil xi hadd. B’din l-attenzjoni taghha
Marija tkun il-kawza tal-ewwel miraklu ta’ Gesl, tal-ewwel sinjal ta’ Ges, li jaghti 1-inbid
tal-ferh, tal-bidla: mil-ligi u Torah, mit-Testment il-Qadim ghall-imhabba. Dan l-inbid, lil
dawk il-garar kbar u enormi, tal-gebel, nexfin u bla hajja, jimliehom bl-imhabba, bl-
entuzjazmu, bl-energija ta’ Alla; jimliehom bl-inbid il-gdid, bil-ferh. Din hi Marija! X’mhix
il-mara per eccellenza Marija! X’mhix il-mara 1-kbira Marija! X’mhix il-mara s-sabiha
Marija!

Imma fil-gisem tal-mara hemm miktub ukoll li taghti I-hajja. Taghti 1-hajja u tiehu hsiebha;
taghti 1-hajja u tosserva x’inhu jigri mhux minn barra, bhalma jaghmel ragel. Ir-ragel jista’
jhares biss mill-boghod, il-mara le! Il-mara tosserva dak li Alla jkun ged jaghmel gewwa
fiha: il-hajja li tkun ged tinbet, tikber, tizviluppa fil-persuna taghha stess. Il-mara ghandha
kapacita fiha nfisha li taghti 1-hajja, imma din il-kapacita mhix marbuta biss mat-twelid ta’
tarbija, ma’ dawk id-disa’ xhur li fihom izzomm fiha t-tarbija, imma marbuta mal-hajja
dejjiema ta’ kull persuna. Ghax anki jekk l1-omm taghna ma ghadhiex hawn, anki jekk I-omm
taghna hi mejta, ahna ghadna nghixu bl-energija, bil-qawwa, bir-relazzjoni, bl-imhabba, bl-
ispirtu li tatna 1-omm taghna. Hija 1-omm li taghti I-hajja u li tibga’ taghti I-hajja.

Imma hemm dettall importanti: I-omm taghti 1-hajja akkost tat-tbatija. Nafu li fil-process tat-
twelid, imma fl-istess waqt anki fl-istess fiziku tal-mara, hemm miktub bid-demm l-imhabba,
il-hajja bit-tbatija. Il-mara tista’ tifhem wisq iktar persuna li ged tbati, ghax hi tghixha t-
tbatija, wisq iktar milli jifhimha ragel. Il-mara tista’ taghti wisq aktar ghajnuna, sahha,
gawwa u energija lil min ghaddej minn tbatija, mill-mard, milli kultant nistghu ahna l-irgiel.
Dan ghas-sempli¢i raguni li ghandha esperjenza diretta ta’ xi jfisser taghti 1-hajja fit-tbatija u
bit-tbatija.



U hawnhekk nerga’ ndur fuq Marija, u nimmaginawha taht is-salib ta’ Gesl.. Proprju
hemmhekk mhux il-mument li jispi¢¢a kollox, imma huwa l-mument tat-tqala: it-tqala tieghi,
tieghek, ta’ kull wiehed u kull wahda minna. Waqt li Gesu gieghed imut, geghdin nitwieldu
ahna fil-galb, fil-guf, fil-mohh ta’ Marija, fil-mohh u l-qalb tal-Knisja. Proprju f’dak il-
mument tal-Kalvarju, Marija, waqt li qed tbati, qed taghti I-hajja lilna 1-Kristjani: “Mara,
hawn hu ibnek” (Gw 19:26); imbaghad idur fuq Gwanni: “Hawn hi ommok” (v. 27). F’dak il-
mument kien hemm jien, kien hemm int, kien hemm kull wiehed u wahda minna. Allura
x’mhix Marija l-mara li taghti 1-hajja! X’mhix Marija I-mara li anki llum, lili u lilek, lil kull
wiehed u wahda minna, tista’ tkompli taghtina I-hajja fi Kristu, jekk ahna nersqu lejha! Haga
tal-ghageb, hafna stejjer ta’ konverzjonijiet kbar jibdew minn relazzjoni mal-Omm, ma’
Marija. Verament, Marija hija 1-mara li taghti l-hajja, anki llum, lili, lil kull wiehed u kull
wahda minna.

Allura, jekk hemm mara li hija “l-imbierka fost in-nisa”, li I-frott ta’ gufha huwa mbierek, din
hija Marija. Ejjew, f’din ix-xibka ta’ hsibijiet, ta’ ideat, f’dan it-tahwid ta’ azzjonijiet, f’dan
it-tgerfix ta’ identita, maskili u femminili, inharsu lejn Marija u nitolbuha biex tidhol ghalina
quddiem Binha, halli taghtina li ma nitfixklux. Nitolbuha tghinna, b’mod specjali liz-zghar
taghna li ghadhom telghin, ma nnehhu l-ebda tip ta’ dinjita la lill-mara u lanqgas lir-ragel.
Nuru rispett kbir lejn id-differenzi — il-mara hi differenti mir-ragel, ir-ragel hu differenti mill-
mara, imma bl-istess stima, bl-istess qima, bl-istess importanza, bl-istess valur, ghax it-tnejn
flimkien fil-pjan ta’ Alla huma ritratt tieghu; it-tnejn flimkien, ir-relazzjoni ta’ bejniethom, 1-
imhabba ta’ bejniethom — mhux il-prepotenza, imma l-imhabba ta’ bejniethom — hija dik ix-
xbieha ta’ Alla, li taghmel lil kull ragel u lil kull mara kuntenti fil-maskulinita u fil-
femminilita taghhom.

Ejjew inbiddlu l-abbuzi li geghdin naghmlu, hafna drabi anki permezz tal-gisem tal-mara, fil-
pornografija. Ejjew inbiddlu l-abbuzi li geghdin naghmlu bil-vjolenza psikika jew fizika fuq
il-mara. B’sens kbir ta’ akkoljenza, b’sens kbir ta’ gadi, b’sens kbir ta’ mhabba. Ghalhekk
ghandna bzonnu lil Gesu Kristu. Ghalxejn il-pulizija jaghmlu iktar xogholhom, ghalxejn il-
grati jaghmlu iktar xogholhom, ghalxejn il-habs jaqdi iktar dmiru, jekk ma jkunx hemm
formazzjoni Nisranija vera, jekk ahna sa minn meta nkunu ghadna zghar ma nhallux lil Alla
jidhol fina, permezz tal-Kelma tieghu, permezz tal-Evangelju.

Hekk imbaghad il-hajja taghna tkun kollha kemm hi festa, kollha kemm hi stennija ghall-
ikbar festa, ghat-tlugh taghna fis-Sema, biex ingawdu lil Marija u lil Gesu li geghdin
jistennewna.



